
Pengenalan

Pantun  merupakan  puisi  Melayu  tradisional  yang  terpenting.  

Kelebihan  pantun  telah  menarik  minat  para  pengkaji  dari  Negara  

asing  untuk  membuat  kajian.  Antara  pengkaji  asing  yang  terpenting

termasuklah  professor  pijnappel ,  professor  Van  Ophuijsen ,  R . J .  

Wilkinson ,  R . O .  Winstedt ,  Dr . H . C .  Klinkert,  Dr .  Gaicomo

 Prampolini,  dan  lain-lain.  Manakala  sarjana  tempatan  yang  mengkaji 

Pantun  pula  termasuklah  pendeta  Za’ba ,  Dr. Hoessein  Djajadiningrat,
 
Dr.  Harun  Mat  Piah,  dan  profesor-profesor  Universiti  di  Malaysia

Dahulu  dan  kini.  Pantun   merupakan   puisi   Melayu  tradisional  yang

paling  popular  jika  didasarkan  pada  penggunaanya  yang  meluas.

Malah,  pantun  merupakan  puisi  Melayu  tradisional  yang  tidak  diragui

keasliannya.  Hal  ini  demikian  kerana  tidak  terdapat  bentuk  yang  

sedemikian  dalam  puisi-puisi  bangsa  lain  secara  asli,  kecuali  bangsa 

Melayu  di  kawasan  Nusantara.



PANTUN  DUA  KERAT

Sakit  pandan  tak  tahukan  duri;

Sakit  badan  tak  tahukan  diri.

Daun  palas  daun  kelapa;

Orang  malas  rugi  saja.

Langit  berkelikir  bumi  bertembirang;

Salah-salah  fakir  jadi  hamba  orang.

Pisang  sesikat  gulai  sebelanga;

Tanda  muafakat  bersama-sama.

Tebu  pisang  ubi  keladi;

Jemu  datang  rugi  jadi.



MAKSUD

Rangkap  1

Apabila  kita  ditimpa  sakit  mestilah  sentiasa  beringat  dan  sedarkan  diri.

Jangan  apabila  kita  sakit  masih  tidak  tahukan  diri.  Peragai  kita  masih  lagi

tidak  berubah.  Sakit  ini  adalah  ujian  Allah  kepada  umat-Nya,  jadi  kita  

haruslah  bersabar akan  ujian  tersebut.

Rangkap  2

Sifat  malas  dalam  segala-galanya,  terutama  dalam  bidang  pekerjaan  mestilah

dihindarkan  sama  sekali  kerana  orang  yang  malas  tidak  akan  berjaya  dalam

kehidupannya,  bahkan  ia  akan  sentiasa  megalami  kerugian  dan  kesengsaraan

di masa hadapan  kelak.

Rangkap  3

Dalam  kehidupan  seharian  kita  mestilah  melakukan  pekerjaan  dengan  berhati

hati  demi  kebaikan  diri  kita  sendiri.  Sikap  berhati-hati  adalah  amalan  yang

baik .  Jika  kita  tidak  berhati-hati  dan  tersalah  fakir,  kita  akan  menjadi  

hamba  kepada  orang  lain  yang  akhirnya  akan  merugikan  diri  kita  sendiri.



Rangkap  4

Dalam  kehidupan  seharian,  kita  tidak  boleh  secara  sendirian.  Masyarakat  

dan  individu  adalah  saling  berkait  rapat.  Apabila  kita  hidup  bermasyarakat

kita  perlu  bermuafakat.  Dalam  Negara  kita  Malaysia  kunci  kemerdekaan 

dan  kecermerlangan  negara  ialah  masyarakatnya  mampu  hidup  secara

bermuafakat dan  bersatu  padu.

Rangkap  5

Dalam  kehidupan  seharian,  kita  haruslah  sentiasa  boleh  berkomonikasi

antara  satu  sama  lain.  Jika  kita  selalu  berkomonikasi  kita  banyak

mendapat  manfaat  dan  tahu  akan  kehendak  masing-masing.  Jika  kurang

komonikasi  maka  akan  timbullah  perkara  yang  tidak  kita  ingini  dan

kelak  akan  merugikan  kita  semua.



Pantun  empat  kerat

Pijak  galah  sambil  berlari

Rupanya  hujung  sudah  patah

Banyakkan  usaha  kepada  diri

Masa  diri  muda  dan  mentah

Buah  keras  makan  dikikir,

Dibawa  orang  dari  hulu;

Barang  kerja  hendaklah  difikir,

Supaya  jangan  mendapat  malu.

Kapal  layar  bertiang  tiga,

Tiang  keempat  batangan  galah;

Amal  ikhtiar  bahagian  kita,

Hasil  pendapat  di  tangan  Allah.

Bukan  rusa  sebarang  rusa,

Rusa  larangan  raja  Melayu;

Jangan  biasa  membuang  masa,

Masa  berjalan  lepas  selalu.



Maksud 

Rangkap  1

Pantun  tersebut  menyatakan  bahawa  kita  harus  banyak  berusaha  jika  hendak

berjaya.  Sebarang  usaha  hendaklah  dimulakan  ketika  kita  masih  muda  dan  

masih  mempunyai  kudrat  yang  kuat  demi  kesenangan  pada  usia  tua  dan 

seterusnya  menjami  kehidupan  yang  lebih  harmoni.

 

Rangkap  2

Setiap  pekerjaan  yang  dilakukan  hendaklah  dibuat  secara  beringat-ingat

dan  berwaspada,  jangan  kita  lakukan  dengan  kehendak  hati  dan  nafsu  sahaja.

Pekerjaan  yang   bakal  kita  lakukan  mestilah  dirancang  dengan  rapi  barulah

akan  membuahkan  hasil  yang  baik.  Sesuatu  pekerjaan  yang  tidak  dirancang

terlebih  dahulu  biasanya  akan  gagal  atau  mendapat  malu.

Rangkap  3

Setiap  pekerjaan  yang  kita  buat  haruslah  secara  bersungguh-sungguh  dan

bukannya  dibuat  sambilewa  sahaja.  Kerja  yang  bersungguh-sungguh  pasti

akan  membuahkan  kejayaan.  Setiap  ikhtiar  yang  kita  lakukan  hendaklah

berserah  kepada  Allah  kerana  Allah  saja  yang  akan  menentukan  sesuatu

kejayaan.  Kita  juga  perlu  ingat  iaitu  setiap  pekerjaan  yang  dirancang  

akan  berjaya  dan  pekerjaan  yang  tidak  dirancang  kebarangkalian  untuk

berjaya  adalah  tipis.  Setiap  pekerjaan  kita  seharian  haruslah  mengejar

masa  yang  telah  ditentukan.  Masa  itu  adalah  amat  berharga,  kita  digalakkan



supaya  jangan  bertangguh  dalam  melaksanakan  sesuatu  pekerjaan  dan

biarlah  kita  menguasai  masa.

Rangkap  4

Dalam  rangkap  ini  pengarang  mengigatkan  setiap  insan  supaya  memanfaatkan

masa  dengan  sebaik-baiknya,  dan  bukannya  membiarkan  ia  berlalu  begitu  saja.

perkara  ini  demikian  kerana  masa  akan  terus  berlalu  tanpa  sesekali  menunggu

kita  walau  sedetik  pun  jua.  Jadi  kita  seharusnya  menghargai  masa  tersebut.



Kesimpulan   

Dalam  pantun  nasihat  dan  pendidikan  banyak  terdapat  unsur-unsur  nasihat  atau

teguran  dan  juga  nilai-nilai  murni  yang  boleh  dijadikan  panduan  kehiduan 

sehari-harian  kita,  demi  menjaminkan  kehidupan  yang  lebih  harmoni  dan

teratur  dan  seterusnya  dapat  membentuk  masyarakat  madani, berketerampilan  dan

seterusnya  dapat  membentuk  dan  membina  negara  maju  dan  seterusnya

dihormati  oleh  dunia  luar.

Kita  disarangkan  supaya  jangan  terlalu  leka  dan  sebaliknya  kita  harus

berwaspada  akan  perubahan  dan  kemajuan  dunia  semasa,  kerana  dengan  masa

manusia  boleh  berubah  sama ada  inginkan  kemajuan  atau  sebaliknya.  Kita

dinasihatkan  supaya  menghargai masa  kerana  masa  itu  amat  berharga  dan  tidak  

ternilai.  Dalam  pada  itu  kita  dinasihatkan  supaya  merancang  terlebih 

dahulu  dalam  melakukan  sesuatu  pekerjaan  supaya  tidak  menemui  kegagalan

kelak.

